
Na osnovu člana 4. Zakona o prometu nekretnina („Službeni list Socijalističke Republike Bosne i Hercegovine“ broj 38/78, 4/89, 29/90, 22/91, 21/92, 13/94 i 18/94), člana 10. Zakona o vlasničko-pravnim odnosima („Službene novine Federacije BiH“ broj:6/98), člana 28. Statuta Grada Mostara („Gradski službeni glasnik Grada Mostara“ broj 4/04) i Odluke o Izmjeni Statuta Grada Mostara („Službeni glasnik Grada Mostara“ broj 8/09), Gradsko vijeće Grada Mostara na -- sjednici održanoj dana ---- 20--. godine, donijelo je


O D L U K U
o gubitku statusa javnog dobra


Član 1.

Utvrđuje se da je izgubilo status javnog dobra zemljište označeno kao:
1. k.č. 6/189 (nova k.č. 1387/2), u površini od 84 m2, upisana u Iskaz I- Javno  dobro k.o. Blagaj.

Član 2.

U zemljišnim knjigama Općinskog suda u Mostaru, brisat će se izvršeni upis iz člana 1. ove Odluke, kao nekretnine koja se broji u javno dobro upisana u zk.ul. broj: Iskaz I- Javno  dobro k.o. Blagaj i navedeno zemljište će se upisati kao vlasništvo Grada Mostara sa 1/1 dijela.


Član 3.

Odluka stupa na snagu osmog dana od dana objavljivanja u „Službenom glasniku Grada Mostara“.



Broj:                                                                                                               PREDSJEDNIK
Mostar, ----- 20--. godine                                                                                --------------



Veza: spis UPI-05/2-33-6214/09                                                  










O B R A Z L O Ž E NJ E


1.  Pravni osnov za donošenje Odluke

Zakonom o principima lokalne samouprave u Federaciji BiH (“Službene novine Federacije Bosne i Hercegovine”, broj: 49/06) u članu 33. utvrđeno je da jedinice lokalne samouprave imaju pravo na pokretnu i nepokretnu imovinu. U članu 35. tačka 3. istog Zakona utvrđeno je da vijeće jedinice lokalne samouprave odlučuje o pribavljanju, korištenju, upravljanju i raspolaganju imovinom jedinice lokalne samouprave.
Odredbama član 4. Zakona o prometu nepokretnosti („Službeni list Socijalističke Republike Bosne i Hercegovine“ broj 38/78, 4/89, 29/90, 22/91, 21/92, 13/94 i 18/94) određeno je da nekretnine za koje odlukom skupštine opštine određeno da više ne služe opštoj upotrebi, mogu biti u prometu pod uslovima predviđenim ovim Zakonom. 
Članom 10. Zakona o vlasničko-pravnim odnosima („Službene novine Federacije BiH“ broj:6/98) određeno je da stvari u općoj upotrebi, nakon promjene namjene, postaju vlasništvo Federacije, kantona/županije, općine ili grada, ako zakonom Bosne i Hercegovine nije drukčije određeno.
Član 28. Statuta Grada Mostara propisuje nadležnost Gradskog vijeća za odlučivanje o svim pitanjima u skladu sa ustavom i zakonima.

2.  Razlozi za donošenje Odluke

       Pelo Edin sin Kemala iz Blagaja podnio je putem punomoćnika, advokata iz Advokatura „Ćupina &Co“ d.o.o. Mostar, zahtjev da se utvrdi da je nekretnina pobliže označena kao k.č.6/189 (nova k.č.1387/2) upisana u Iskaz I k.o. Blagaj izgubila karakter „javnog dobra“, te se istoj vraća status nekretnina koje se nalaze u slobodnom prometu između fizičkih i pravnih lica, a sve u skladu sa članom 2. i članom 10. Zakona o vlasničko-pravnim odnosima („Službene novine Federacije BiH“ broj:6/98) i članom 4. Zakona o prometu nepokretnosti („Službeni list Socijalističke Republike Bosne i Hercegovine“ broj 38/78, 4/89, 29/90, 22/91, 21/92, 13/94 i 18/94).
Svoj zahtjev obrazlaže na način da je on dugogodišnji stvarni i faktički vlasnik odnosno posjednik predmetne nekretnine i da istu koristi više od 50 godina, da ista predstavlja privatno dvorište uz stambeno-poslovni objekat u njegovom vlasništvu, te da je on na predmetnoj nekretnini upisan kao posjednik sa 1/1 dijela.
Uviđajem na licu mjesta su potvrđeni navodi stranke, što je zapisnički i konstatirano (na terenu je parcela uokvirena betonskim zidovima visine cca 70 cm-1 m, u naravi je neizgrađeno zemljište bez nasada i nalazi se neposredno uz porodični objekat porodice Pelo).
Kako su ispunjeni uslovi koje propisuje član 4. Zakona o prometu nepokretnosti („Službeni list Socijalističke Republike Bosne i Hercegovine“ broj 38/78, 4/89, 29/90, 22/91, 21/92, 13/94 i 18/94)  predlaže se donošenje ove Odluke. 
Odredbama člana 372. Zakona o stvarnim pravima („Službene novine Federacije BiH“ broj: 66/13 i 102/13) propisano je da postupci o sticanju, zaštiti i prestanku prava vlasništva i drugih stvarnih prava započeti na osnovu propisa koji su bili na snazi do dana stupanja na snagu ovog zakona okončat će se po odredbama tih propisa.

3.  Sredstva za realizaciju Odluke

	Realizacija ove Odluke ne iziskuje dodatna sredstva.  

